
Mirzə Ələkbər Sabirin 150 illik yubileyinin 
 

keçirilməsi haqqında 
 

Azərbaycan Respublikası Prezidentinin Sərəncamı 
 
     2012-ci ilin may ayında böyük Azərbaycan şairi, bədii-ictimai fikir tariximizdə yeni 
ədəbi məktəbin banisi, görkəmli maarifpərvər Mirzə Ələkbər Sabirin (Məşədi Ələkbər 
Hacı Zeynalabdin oğlu Tahirzadənin) anadan olmasının 150 illiyi tamam olur. Mirzə 
Ələkbər Sabir çoxəsrlik poeziyamızın parlaq ənənələrini layiqincə yaşatmaqla bərabər, 
ədəbiyyatımızı keyfiyyətcə yeni mərhələyə yüksəldərək onu ictimai məfkurə 
baxımından daha da zənginləşdirən söz ustası kimi geniş şöhrət tapmışdır. “Molla 
Nəsrəddin” jurnalı ətrafında formalaşmış ədəbi cərəyanın aparıcı simalarından olan 
mütəfəkkir şairin yüksək istedadla yaratdığı əsərlərin başlıca mövzusunu mənəvi 
saflığa, mədəni yüksəlişə və maariflənməyə çağırış təşkil etmişdir. Milli 
mədəniyyətimizin inkişafına misilsiz töhfələr vermiş Mirzə Ələkbər Sabirin 150 illik 
yubileyinin təntənəli surətdə keçirilməsini təmin etmək məqsədi ilə qərara alıram: 
 
1. Azərbaycan Respublikasının Mədəniyyət və Turizm Nazirliyi Azərbaycan 
Respublikasının Xarici İşlər Nazirliyi, Azərbaycan Respublikasının Təhsil Nazirliyi və 
Azərbaycan Milli Elmlər Akademiyası ilə birlikdə, Azərbaycan Yazıçılar Birliyinin 
təkliflərini nəzərə almaqla, Mirzə Ələkbər Sabirin 150 illik yubileyinə həsr olunmuş 
tədbirlər planını hazırlayıb həyata keçirsin.  
2. Azərbaycan Respublikasının Nazirlər Kabineti bu Sərəncamdan irəli gələn 
məsələləri həll etsin. 
 

 
 

İlham ƏLİYEV, 
Azərbaycan Respublikasının Prezidenti 

Bakı şəhəri, 1 iyun 2010-cu 

                                                           Sabir, o günləri gətirmə yada, 
                                                                 Dünya unutmamış səni dünyada. 

                                                              Sinənə çırpdıqca kinli dalğalar, 
                                                                     Bir qoca dağ kimi durdun dəryada! 

   Səməd Vurğun. 
 

          İnqilabi – satirik şeirimizin banisi və bayraqdarı Mirzə Ələkbər Sabir Tahirzadə 
Azərbaycan ədəbiyyatı tarixində şərəfli yer tutan böyük simalardan biridir. Onun 
inqilabi – demokratik poeziyası öz müasirliyi, xəlqiliyi, yüksək sənətkarlığı və dərin 
realizmi ilə Azərbaycan mədəniyyətinin, bədii və ictimai fikrinin tərəqqisində 
müstəsna rol oynamışdır. 

          Mirzə Ələkbər Sabir (Tahirzadə) 1862 - ci il mayın 30 - da qədim Azərbaycan 
şəhəri Şamaxıda anadan olmuşdur. İlk təhsilini 1869 – 1974- cü illərdə Şamaxıda 
mollaxanada almış Mirzə Ələkbər Sabir daha sonra görkəmli Azərbaycan ziyalısı 
Seyid Əzim Şirvaninin “üsuli – cədid” məktəbinə daxil olmuş və 1875 – 1877- ci 
illərdə burada təhsilini  davam etdirmişdir. Məktəbdə mütərəqqi üsullarla qurulmuş 
təhsil sistemi Sabirin dünyagörüşünün formalaşmasına böyük təsir göstərmişdir.  
       1884-cü ildə 22 yaşında ikən o, səyahətə çıxmış, Orta Asiya, oradan da İrana 
getmişdir. 1887-ci ildə Şamaxıya qayıdan Sabir ailə qurmuşdur. 
       O, 1903 – cü ildə “Şərqi- Rus” qəzetində, az sonra isə “Həyat” qəzetində şeir çap 
etdirir. Bu onun ilk mətbu şeirləri idi.  
       1906- cı ildə nəşrə başlayan “ Molla Nəsrəddin ” jurnalı şairin həyatında yeni bir 
dövr açır. Sabirin bir satirik kimi yetişməsində  “ Molla Nəsrəddin ” jurnalının böyük 
rolu olmuşdur. Əsərlərinin böyük əksəriyyəti burada çap olunmuş və Sabiri bütün 
Şərqə və öz xalqına tanıdan da o olmuşdur. “ Molla Nəsrəddin ” onu bir çox ziyalılarla 
tanış etmiş, dostlaşdırmışdır. Bu jurnalda o, “Hophop”, “Ağlar güləyən”, “Əbunəsr 
Şeybani”, “Boynuburuq” və s. imzalarla şeirlər nəşr etdirmişdir.    
      Mirzə Ələkbər Sabir Azərbaycanın digər qəzet və jurnalları ilə də əməkdaşlıq 
edirdi. O, 1906 – 1908 – ci illərdə “Dəbistan”, “Rəhbər”, “Füyuzat”, “Tazə həyat”da, 
1909 – 1910 – cu illərdə “Həqiqət” və “Zənbur”  da şeirlər və tərcümələrlə çıxış 
etmişdir. 
      1908 – ci ildə müəllimlik hüququnu almış Mirzə Ələkbər Sabir Şamaxıda “Ümid” 
adlı yeni məktəb açmışdır. Lakin maarif, yenilik düşmənlərinin  fitnəsi nəticəsində 
məktəbi bağlamağa məcbur olmuşdur. 1910- cu ildə Bakıya köçən M. Ə. Sabir “Tazə 
həyat”, “Həqiqət ” qəzetləri redaksiyalarında, “Səda” mətbəəsində müsəhhih işləmiş, 
“Nəşri maarif” cəmiyyətinin Balaxanı məktəbində dərs demişdir.  
     Yaradıcılığının ilk illərində lirik şair kimi tanınan M. Ə. Sabir qəzəl, qəsidə, rübai, 
mərsiyə, növhə janrlarında şeirlər yazmışdır. Lakin tədricən ictimai satiraya meyl edən 
şair satira yazmağa başlayır və 1905 – ci ildən artıq inqilabi satiranın əsasını qoyur. 
Qasım bəy Zakir, Baba bəy Şakir, Seyid Əzim Şirvaninin ədəbi irsinin davamçısı olan 
Sabir çarizmin milli zülmünün, sosial ədalətsizliyə əsaslanan yaramaz ictimai 
quruluşun  qəniminə çevrilmişdir. Xalqı soyub – talayanlara, ictimai tərəqqiyə mane 
olanlara qarşı kəskin mövqe tutan xurafat və mövhumat, köhnəlmiş adət - ənənələr, 
həmçinin müstəbid çar, şah və sultan rejimlərinin əleyhinə satirik şeirlər yazırdı. 

     O, həqiqi sənətkar üçün vətənpərvərliyi, xəlqiliyi, “əsrin aynası” olmağı müqəddəs 
vəzifə sayırdı. “Pisi pis, əyrini əyri, düzü həmvar” yazmağı tövsiyə edirdi. Şair “Nə 
yazım”, “Atmış niqabi - hüsnün”, “Ey alnı ay” şeirlərində özünün ədəbi – tənqidi və 
estetik fikirlərini izah etmişdir. Sabir realizmi xalqın müxtəlif zümrələrindən olan 
satirik tipləri ifşa edir, onların daxili aləmi haqqında oxucuda canlı, inandırıcı təsəvvür 
yaradırdı. “Bakı fəhlələrinə”, “Təraneyi - əsilanə”, “Fəhlə özünü...”, “Əkinçi”, 
“Ağlaşma”, “Bizə nə?”, “Dilənçi” və sairə şeirlərində Sabir fəhlə və kəndlilərin ağır 
həyat tərzini canlandırmağa müvəffəq olmuşdur. 
     Sabirin poeziyasında lirik motivlər də qüvvətlidir. Onun “Neylərdin ilahi”, 
“Yaşadıqca xərabə Şirvanda”, “Ruhum” və sairə şeirləri lirik janrda yazılmışdır. Onun 
uşaq şeirləri XX əsrin əvvəllərində yaranmaqda olan uşaq ədəbiyyatının ən yaxşı 
nümunələrindəndir. 1910 – cu ilin sonlarında ağır xəstələnən şair Şamaxıya 
qayıtmışdır.  Lakin, get - gedə vəziyyəti ağırlaşan şair 1911 - ci il iyulun 12 - də 
Şamaxı şəhərində vəfat etmiş və “Şaxəndan” şəhər qəbristanlığında dəfn olunmuşdur. 
 
   Nə qəm, uğratsa da bir gün məni ifnayə zaman,  
   Mən gedərəmsə məramım yenə dünyada durar! 

           M.Ə.Sabir 
 

     Şairin bir zamanlar dərin inam hissi ilə dediyi bu sözlər həqiqətə çevrildi. Klassik 
Azərbaycan poeziyasının ənənələrindən bəhrələnən Sabir şeiri Azərbaycan poeziyasını 
yeni bir zirvəyə qaldırdı. 
     Səməd Vurğun adına Mərkəzi Kitabxananın “Kitabxana - biblioqrafiya 
proseslərinin  avtomatlaşdırılması”  şöbəsi böyük satira ustası  M. Ə. Sabirin anadan 
olmasının 150 illiyi münasibətilə biblioqrafik  göstərici  tərtib etmişdir. Vəsait 2 dildə 
(azərbaycan və rus ) tərtib edilmiş, materiallar aşağıdakı bölmələr üzrə 
qruplaşdırılmışdır: 
 

1. M.Ə.Sabirin  həyat  və  yaradıcılığının  əsas tarixləri 
2. Görkəmli şəxsiyyətlər M.Ə.Sabir  haqqında 
3. Əsərləri (Kitabları). 
4. Əsərləri (məcmuələrdə və dövri mətbuatda) 
5. M.Ə. Sabir haqqında (kitablarda, dövri mətbuatda) 
6. Sabir Poeziya günləri 
7. Əsərlərinin və haqqında yazılmış ədəbiyyatın resenziyası 
8. M. Ə. Sabirə həsr edilmiş əsərlər 
9. Avtoreferatlar 

     Vəsaitdən istifadəni asanlaşdırmaq üçün əlifba və əks xranoloji düzülüş qaydası 
tətbiq olunmuşdur.  

M.Ə.Sabirin  həyat  və  yaradıcılığının  əsas tarixləri 
 

 
1862, 30 may      -     Ələkbər  Zenalabdin  oğlu Tahirzadə   Şamaxı  
                                   şəhərində anadan olmuşdur. 
  
1870-1874           -     Mollaxanada təhsil almışdır 
 
1874                    -      Şamaxıdakı Bakı quberniya ruhani  məclisinin nəzdində  
                                   “Məclis” məktəbi    kimi tanınan təhsil ocağında oxumuşdur. 
 
1884                    -      Orta Asiya və Yaxın Şərqə səyahətə  getmiş, Aşqabad,          
                                    Səmərqənd, Buxara,Səzvar, Türbəti-heydəriyyə,              
                                    Türbətican,Nişabur, Xorasan, Mərv, Həmədanvə b.   
                                    şəhərlərdə olmuşdur. 
 
1886                    -      Uzaq qohumlarından olan Billurnisa  adlı bir qızla evlənmişdir. 
 
1822-1823           -      İranda səyahətdə olmuşdur. 
 
1902, 12 fevral   -      Şamaxıda baş vermiş dağıdıcı zəlzələni təsvir edən “Üç yüz on        
                                   doqquz idi bəd həzadır” adlı şeirini yazmışdır. 
 
1903                    -     “Şükr lillah ki, afitabi-süxən” adlı ilk   şeiri “Şərqi-Rus”     
                                    qəzetində dərc edilmişdir. 
 
1906                    -     “Bir məclisdə on iki kişinin söhbəti” adlı ilk satirası “Həyat”          
                                    qəzetinin 33-cü sayında dərc olunmuşdur; - Şamaxıda ilk      
                                    müsəlman kitabxana- qiraətxanasının  açılışında çıxış etmişdir; 
 
1906, 28 aprel     -     “Molla Nəsrəddin” jurnalında “Millət  necə tarac olur-olsun, nə     
                                    işim var?” satirası ilə fəaliyyətə başlamışdır. 
 
1906-1907            -    “Həyat”, “İrşad” və “Tazə həyat” qəzetlərinin Şamaxı üzrə    
                                    müxbiri   işləmişdir. 
 
1907                      -    “Molla Nəsrəddin” jurnalı ilə yanaşı, “İrşad” qəzetində, “Bəhlul”    
                                     jurnalında və b. mətbuat  orqanlarında əsərlər dərc etdirmişdir; 
                              -    “Ümmid” məktəbində müəllimlik etmişdir. 
 
1908                      -     Tiflisə getmişdir; 
                              -     Şamaxıda Əbdül Xalıq Əfəndinin “Üxuvət” məktəbində   
                                     müəllimlik etmişdir; 
                              -     Şamaxıda “Ümid” məktəbi təşkil etmişdir. 

1910                      -      Bakıya gəlmiş, Balaxanı “Camaat” məktəbində müəllimlik      
                                     etmiş, şəriət, sərf-nəhv, türk və fars dillərini təlim etmişdir; 
                              -     “Nur” kitabxanasında fəhlələr üçün açılmış kurslarda pulsuz   
                                     dərs demişdir; 
                              -      Şeirləri “Zənbur” jurnalı, “Günəş” və  “Həqiqət” qəzetlərində   
                                     dərc olunmuşdur; 

-  “Həqiqət” qəzetində işləməyə başlamışdır. 
-  

1910, sentyabr     -       Qaraciyər xəstəliyinə tutulmuşdur. 
 
1910, noyabr        -      Balaxanı “Camaat” məktəbindən çıxarılmışdır. 
 
1910, dekab          -      Bakıdan Şamaxıya qayıtmışdır. 
 
1911, yanvar         -     Müalcə olunmaq üçün həyat yoldaşı  Billurnisa və qardaşı oğlu      
                                     Zeynalabdınla birlikdə Tiflisə getmişdir 
 
1911, fevral-mart -     Tiflisdə Mirzə Cəlil Məmmədquluzadənin 
                                     evində müalicə olunmuşdur. 
 
1911, aprel-may   -     Şamaxıda xəstə yatmışdır. 
 
1911                       -     Müalicə olunmaq üçün yenidən Tiflisə  getmişdir; 
                               -     Əməliyyat edilmək üçün Bakıya gəlmiş, lakin əməliyyat baş   
                                     tutmadığı üçün Şamaxıya qayıtmışdır; 
                               -    Şamaxıda vəfat etmiş və “7 günbəz” qəbiristanlığında dəfn   
                                     edilmişdir. 
 
1912                       -    Vəfatından bir il sonra həyat  yoldaşı  Billurnisa xanım, dostları    
                                     Abbas Səhhət  və  M.Mahmudbəyovun  səyi  ilə  onun şeirləri   
                                    “Hophopnamə” adı ilə  çap olunmuşdur. 
 
1919                        -   Xəzər  Sahili  İstehlak Cəmiyyətləri  İttifaqı  tərəfindən Bakıda  
                                     M.Ə.Sabir adına kitabxana təsis edilmişdir. 
 
1922                        -   Bakıda indiki M.Ə.Sabir bağında şairə heykəl qoyulmuşdur. 
 
1924                        -   M.Ə.Sabir adına kitabxananın beş illiyi qeyd edilmişdir. 
 
1929                        -   M.Ə.Sabir adına kitabxananın 10  illiyi keçirilmişdir. 
 
1936                        -   Hökumət şairin vəfatının 25 illiyinin keçirilməsi barədə qərar   
                                    qəbul etmişdir. 
 
1937                       -    Vəfatının 25 illiyinə həsr olunmuş təntənəli gecə keçirilmişdir. 

1947                        -    Anadan olmasının 85 illiyi qeyd edilmişdir. 
 
1952                        -    Anadan olmasının 90 illiyi qeyd edilmişdir. 
 
1957                        -    Mətbuatda Sabirin Şamaxıdakı evinin  bərpası, heykəlinin  
                                     yenilənməsi tələbi ilə əlaqədar ziyalıların məktubu çap olunmuş      
                                     və heykəl yenisilə əvəz edilmişdir. 
 
1958                         -   M.Ə.Sabirin anadan olmasının 100  illiyi ərəfəsində SSRİ-də        
                                     poçt markası buraxılmışdır. 
 
1962                         -   Anadan olmasının 100 illik yubileyi respublikamızın və keçmiş  
                                     Sovetlər İttifaqının bir çox yerlərində böyük təntənə ilə qeyd    
                                     olunmuşdur; 
                                 -  “Hophopnamə”nin akademik nəşri  çap olunmuşdur. 
 
1975                         -  “Sabir poeziya günləri” adlı birinci  almanax nəşr edilmişdir. 
 
1987                         -   Anadan olmasının 125 illiyi qeyd olunmuşdur. 
 
1992                         -   Anadan olmasının 130 illiyi qeyd  olunmuşdur. 
 
1997                         -   Anadan olmasının 135 illiyi qeyd  olunmuşdur. 
 
2002                         -   Anadan olmasının 140 illiyi qeyd olunmuşdur. 
 
2004                         -  “Hophopnamə” İlham Əliyevin 12  iyun 2004-cü il tarixli  
                                      Sərəncamı ilə latın qrafikası ilə çap olunmuşdur. 
 
2007                         -    Anadan olmasının 145 illiyi qeyd olunmuşdur. 
 
2010                         -    M.Ə.Sabirin 150 illik yubileyinin keçirilməsi haqqında  
                                      Azərbaycan Respublikasının Prezidenti İlham Əliyev sərəncam      
                                      imzalamışdır. 
2011                         -   Azərbaycan Respublikasının Prezidenti İlham Əliyev  
                                     Şamaxının Sabir qəsəbəsində şairin abidəsinin açılışında iştirak  
                                     etmişdir. 

Görkəmli  şəxsiyyətlər  M.Ə.Sabir  haqqında 
 
 

                                  Bizim XX əsr ədəbiyyatşünaslığında ən fəxr etdiyimiz 
                               şəxsiyyətlər Sabirdir, C.Məmmədquluzadədir. 
                                                                                                                Heydər Əliyev, 
                                                                          Azərbaycan xalqının ümummilli lideri 
  
                                 Mirzə Ələkbər Sabir çoxəsrlik poeziyamızın parlaq ənənələrini 
                              layiqincə yaşatmaqla bərabər, ədəbiyyatımızı keyfiyyətcə 
                              yeni mərhələyə yüksəldərək onu ictimai məfkurə baxımından 
                              daha da zənginləşdirən söz ustası kimi geniş şöhrət tapmışdır. 
                                                                                                               İlham Əliyev, 
                                                                     Azərbaycan Respublikasının Prezidenti 
 
                                  Sabirin satirası kapitalist və mülkədarların zülmü altında 
                              inləyən fəhlə və kəndlinin iztirablı həyat şəraitinin təcəssümüdür 
                              və şairin böyüklüyü orasındadır ki, o, öz mübariz 
                              satirasını çar irticasının ağır illərində yaratmışdır. 
                                 Sabir bütün şeirlərində zalimlərə zərbə vurmuş, məzlumların 
                              dadına çatmaq istəmişdir. Bu əsrdə onun qədər inqilaba, 
                              öz xalqına yaxın olan ikinci bir qələm sahibi tapılmaz! 
                                 Sabir fəhlə və kəndli sinfinin ağa və mülkədar zülmü altında 
                              çəkdiyi məşəqqətləri əyani və canlı şəkildə göstərən şairdir. 
                                                                                                   Nəriman Nərimanov, 
                                                                                           ictimai-siyasi xadim, yazıçı 
 
                                   Mən Sabiri Tiflisdən Şamaxıya, yəni məzari-ədəmə doğru 
                               yollandığı sırada görmüşdüm. O, lətif və düşgün sima hala                    
                               gözümün önündə təcəssüm edib duruyor. Qafqaz öylə nadir 
                               vücuda pək çətinliklə malik ola bilər. 
                                                                                                            Hüseyn Cavid, 
                                                                                                        yazıçı-dramaturq 
 
                                Sabir, o günləri gətirmə yada,                                                        
                                Dünya unutmamış səni dünyada... 
                                                                                                         Səməd Vurğun, 
                                                                                                                   Xalq şairi 
 
                                     “Hophopnamə”nin döymədiyi qapı, girmədiyi ev qalmadı, 
                                 onu oxuyanlar da sevdi, oxudanlar da. 
                                     Zamanında heç bir şair özünü böyük Sabir qədər xalqa 
                                 sevdirməmişdir. 
                                                                                                             Abdulla Şaiq, 
                                                                                                   şair, yazıçı, publisist 

                                    Sabir köhnə şeirlə yeni şeir arasında bir əsrlik qədər uçurum 
                                açdı ki, bir daha geri dönüb də, o uçurumu atlanmağa kimsədə 
                                cürət və cəsarət qalmadı. 
                                   Sabirin əsərləri İran məşrutəsinə bir ordudan artıq xidmət 
                                etmişdir. 
                                   Bir kərə düşünülsün, ədəbiyyatımızda nə qədər böyük 
                                təsir, nə qədər əzim bir inqilab vücuda gətirmiş!... 
                                                                                                           Abbas Səhhət, 
                                                                                       şair, dramaturq, tərcüməçi 
 
                                 Sabir filosofdur, mürəbbidir, inqilabçıdır hamısında da səmimidir. 
                                                                                       Yusif Vəzir Çəmənzəminli, 
                                                                                                   dövlət xadimi, yazıçı 
 
                                   Sabirin heykəlinə baxıram. Sanki mən Sabirin heykəlini 
                                deyil, vaxtilə hər şeirini bir məşəl kimi qaldıran Sabirin özünü 
                                gördüm. 
                                                                                                   Süleyman Rəhimov, 
                                                                                                                 Xalq yazıçısı 
 
                                   Sabir yalnız Azərbaycanın deyil, Orta Asiyanın, Yaxın 
                                Şərqin ən böyük, ən görkəmli şairlərindən biridir. Sabiri 
                                əslindən oxuyub anlaya bildiyim üçün qəlbimdə sevinc duyuram. 
                                   Sabirin azadlıq, xalq mənafeyi, demokratiya uğrunda 
                                istibdada, dərəbəyliyə, qara qüvvələrə və burjua liberalizminə 
                                qarşı apardığı mübarizə mənim vətənimdə eyni yolda döyüşənlər 
                                üçün sınanmış bir silahdır... 1908-ci il inqilabından əvvəl və 
                                sonra Sabir Türkiyədə yalnız tərəqqipərvər ziyalılar arasında 
                                deyil, xalq kütlələri arasında məhəbbətlə, həyəcanla oxunan bir 
                                şair idi... Sabir bu gün də Türkiyə xalqının milli istiqlaliyyət, 
                                demokraiya, azadlıq uğrunda apardığı mübarizənin ön sıralarında 
                                döyüşməkdədir. Biz, Türkiyənin həqiqi demokratları 
                                Sabiri öz ustadlarından biri hesab edirlər. 
                                                                                                            Nazim Hikmət, 
                                                                                                                      türk şairi, 
                                                                             Beynəlxalq Sülh mükafatı laureatı 
 
                                    Həcvləri ilə xalq həyatını yüngülləşdirib təhzib-əxlaqa xidmət 
                                 edəcək bir həcvi ancaq Sabir yarada bilmiş, məzhəkənəvisliyin 
                                 yeni dövrü ancaq Sabirdən başlanmışdır. 
                                                                                            Məmməd Səid Ordubadi, 
                                                                                                   nasir, şair, dramaturq 
                                                                                           Əməkdar incəsənət xadimi, 

                                     Zəngin yaradıcılıq ənənələri və böyük tarixi olan Azərbaycan 
                                  poeziyası əsrlərin qoynunda bir dağ silsiləsi kimi yüksəlirsə, 
                                  Mirzə Ələkbər Sabir onun ən uca, ən işıqlı və əzəmətli 
                                  zirvələrindən biridir. 
                                                                                                       Mirzə İbrahimov, 
                                                                                               Xalq yazıçısı, akademik 
 
                                     Sabirin hansı mənzuməsini alırsınız alınız, o, sizin üçün 
                                  tarixi bir sənəddir. O elə bir sənəddir ki, 1906-1911-ci illərdəki 
                                  xalqımızın əhvali-ruhiyyəsi, ictimai həyatı, düşüncəsi tamamilə 
                                  onda nəzərimizə çarpacaqdır. Sabir şairliyi, sənətkarlığı xalqın 
                                  intibahı uğrunda çalışmaqdan, onu qəflət yuxusundan          
                                  ayıltmaqdan ibarət bilmişdir. 
                                                                                                              Seyid Hüseyn, 
                                                                                              yazıçı, tənqidçi, pedaqoq 
 
                                     Fikir və məsləkində sabit olan şairimiz Sabir bir dəqiqə 
                                  durmayıb, diriliyimizin hər bucağını işıqlandırmaqda və            
                                  yatmışları oyatmaqda idi. 
                                                                                                  Tağı Şahbazi Simurğ, 
                                                                                              yazıçı, publisist, pedaqoq 
 
                                      Sabirin şeirləri içərisində elə parçalara rast gəlirik ki, onlar 
                                    bizim vicdanımıza nüfuz edir. 
                                                                                                     Seyid Cəfər Pişəvəri, 
                                                                                                                 ictimai xadim 
 
                                        Sabir yeni ədəbiyyatımızın rəhbəri, acı-acı gülüşləri ilə öz 
                                    xalqını oyadan bir şair idi. 
                                                                                            Məmmədhəsən Hacınski, 
                                                                                                   ictimai xadim, memar 
 
                                       Sabirin əsərləri o qədər sadə, rəvan, xəlqi, aqilanə və 
                                    qorxmaz ruhdadır ki, azadlıq sevən hər bir insanın ürəyinə yol 
                                    tapır. Bu səpkidə müstəqil əsərlər yazmaqda mənə Sabir yol 
                                    göstərmişdir. Bu sahədə mən onun ustalığına minnətdaram. 
                                    İranın digər satirikləri də mənim kimi. Orta Asiyanı dolaşdığım 
                                    illərdə gördüm ki, o yerlərin satirik əsərləri də qətiyyən Sabir 
                                    təsirindən xaricdə deyildir. 
                                                                                                      Əbülqasım Lahuti, 
                                                                                                                     satirik şair 

                            Мирза Алекбер Сабир 
 

 
                                                                            Сабир, по-моему, гениален. О  
                                                                   Сабире  написано много томов и будет  
                                                                 написано  еще больше. Сабир преподал  
                                                                 всем нам... два урока, которые учат:                   
                                                                 мужеству... искусству  владеть пером и  
                                                                 мастерству... 
 
                                                                                                          Назым Хикмет 
 
        Выдающийся революционный поэт-сатирик Мирза Алекпер Таирзаде Сабир 
родился в Шемахе в  1862 году в семье мелкого торговца. 
        Начальное образование Сабир получил в духовной школе. В 1874 году 
поступил в только что открытую известным просветителем, поэтом сатириком С. 
А. Ширвани. Школу нового типа, где, в отличие от традиционных школ, 
преподавались общеобразовательные предметы, азербайджанский и русский 
языки. Ширвани руковадил его первыми поэтическими опытами и продолжал 
помогать ему  позднее, когда Сабир по настоянию отца вынужден был бросить 
школу, в которой он успел проучиться всего два года. 
        В возрасте 23 лет, Сабир под предлогом паломничества в святые места 
отправляется в путешествие по Ирану и Средней Азии. Известие о смерти отца 
ускорило возвращение Сабира, на родину. 
       Сабир возвращается в Шемаху, и на плечи молодого поэта ложатся тяжелые 
заботы о семье. Его бедственное положение усугубляется тем, что сатирические 
стихи которые уже в это время широко распространяются среди народа 
вызывают негодование духовенства. 1900 году после учебы за границей в 
Шемаху возвращается прогрессивно настроенный молодой поэт Сиххат,  в доме 
которого часто собирается местная интеллигенция . Сиххат сразу отметил 
Сабира , и у них завязалось тесная дружба, продолжавшаяся до самой смерти 
Сабира. Сиххат, по достоинству оценив талант Сабира, поощрял и поддерживал 
его. В 1903 году Сабир начинает печататься. Революция 1905 года оказывает 
огромное влияние на творчество Сабира, в его поэзии становятся 
преобладающими политические и гражданские мотивы. Он активно участвует в 
революционно-демократическом журнале «Мола Насреддин». С 1906 года до 
конца жизни он был тесно связан со знаменитым журналом и печатал там из 
номера в номер свои пламенные стихи, горячо призывающие к борьбе за новую 
жизнь. 
       Хоронила Сабира вся Шемаха, несмотря на запрет духовенства, что 
участвовать в похоронах «нечестивца» грех. В связи с трауром в городе были 
закрыты все школы. Сабир был похоронен на кладбище «Семь куполов». 



                               Mirzə Ələkbər Sabir - 150 
 
       Накануне смерти поэт писал свои последние горькие строки: 
               Я жажду смерти, а она все убегает от меня!  
               Ах, даже смерти злой каприз переносить обязан я!  
       Сабир велик, прежде всего, как выразитель прогрессивных устремлений 
народа. Как поэт интернационалист, чья поэзия пронизана любовью к народу-
труженику, верностью демократическим идеалом. Как мастер, доведший 
бесценное сокровище народа -его язык, до высокой степени совершенства в 
выражении многократных оттенок чувств, прогрессивных идей передовых 
мыслей, выявивший все его потенциальные возможности в познаний мира и 
человека. 
      Наш рекомендательный указатель литературы  «Поэт, шагнувший в века» 
приурочен к 150- ти летию со дня рождения великого азербайджанского поэта-
сатирика М. А. Сабира состоит из  4-х  разделов. 
 
 
 
I     Раздел.     Произведения М. А. Сабира 
 
II    Раздел.     Рецензии на произведения  М. А. Сабира 
 
III   Раздел.     Материалы о жизни и творчестве поэта. 
 
IV   Раздел.    Образ Сабира в литературе 

